Die Vere maak die Voël (Duif) –

’n Barometer van Gesondheid by die Duif

Daar is ’n gesegde dat die vere nie die voël maak nie,    maar as dit by duiwe kom is dit beslis so.   Die vere maak beslis die duif.   Nadat menige kampioen duiwe hanteer is,  en duisende moontlike toekomstige kampioenduiwe deur die hand gesit is, is duiweboere eweneens dat die kwaliteit van die duif se vere beslis ’n uiters belangrike aspek is wanneer daar na top presteerders gesoek word.

Die duif se gesondheid kan ook deur sy veerkwaliteit bepaal word,   en dit is juis opvallend dat sekere duiwerasse fluweel sagte vere het terwyl ander droë, harde vere het en maak nie saak hoe die Duiweboere ookal probeer,    word die vere glad nie sag van aard nie.

Kyk maar gerus duiweboere,   al die top duiwe in enige streek of land het fluweel syagtige vere wat styf teen die liggaam van die duif geklee is en geensins geriffel, geraffel of uit plek uit is nie.    

Baie duiweboere soek unieke tekens wat in ’n kampioen duif teenwoordig is,   met al die tekens en teorieë wat nie 100% noodwendig bewys kan word nie    Die enigste konkrete pyl wat wel getrek kan word is dat ’n duif sonder besondere veerkwaliteit,   en met die nodige genetiese samestelling nie bo sal uit troon nie.

Hoe meer duiwe die duiweboer hanteer hoe meer bekwaam en konfeit raak hy met die duiwe se veerkwaliteit totdat hy op ’n dag ’n duif hanteer waar hy nou kan sê  “die duif is iets besonders” – en 9 uit die 10 keer sal die duiweboer korrek wees.

Duiwe wat inmekaar gekrimp sit met hulle vere los en verstrooid en nie styf teen die lyf is nie,   is beslis siek.  Vere wat net bokant die duif se wit knoppe opstaan toon dat alles nie pluis is met die gesondheid van die duif nie.

Duiwe se vere dui ook aan of uitwendige parasiete op die duif teenwoordig is.   As ’n duif se vlerk oopgemaak  en gesprei word en daar 5-10 gaaitjies in ’n reguit lyn op die penvere van die duif te sien is, beteken dit dat duiwevliee op die duif teenwoordig is.    Die kanse dat so ’n duif in die jaar sal presteer is ook maar skraal.   Dit gaan gewoonlik gepaard met skagmiet wat op die vere teer – sulke duiwe is of gewoonlik siek of net in ’n toestand van swak onderhoud deur die duiweboer.

Baie kan natuurlik deur die duiweboer ook gedoen word om te verseker dat die kwaliteit van die duiwe se vere behoue bly.    Oliesade soos Sonneblomsaad,   Kanolasaad,   Babala,  Hempsaad en selfs mielies wat met verskillende Olies klam gemaak is kan aan die duif toegedien word wat help om die veerkwaliteit te behou.

Kyk maar gerus volgende keer wanneer u die duiwe hanteer en maak jul eie gevolgtrekkings.

Duiwebore moet asseblief onthou dat die komende Saterdag dit Despatch Posduif Klub se Veilingwedvlug is,   waar 193 duiwe teen mekaar gaan kompeteer vir prysgeld gelykstaande aan 70% van die oprbrengs van die veiling.   Ons wens alle deelnemers voorspoed toe en mag die beste duif op die dag wen.

Die afgelope naweek is wedvlugte vanaf Kroonstad en  Ricmond gevlieg,  waar duiwe weereens kwaai getoets is.   Ongelukkig teen die tyd van ter pers gaan was geen resultate beskikbaar nie.

Veral op die Richmond wedvlug(KZN) moes duiwe die elemente van verskeie bosbrande trotseer het wat duiwe aankomste met langer tussenposes toe gelei het.   Op die Kroonstad wedvlugte is dieselfde gapings ondervind maar dit was moontlik as gevolg van baie duiweverkeer op die hoofwedvlug roetes waar duiwe uit verskillende organisasies mekaar volg voordat hulle huisvaarts na hulle eie tuiste toe terugkeer.   Hoe dit ook al sy,   die wen duiwe van elke wedvlug behoort ’n pluimpie te kry vir hul deursettingsvermoë.   Hopelike sal resultate beskikbaar wees ten tye van die Duiwegeselsie op Bay FM komende Saterdag oggend.

Gelukkig is die algemene terugvoering dat 95% van al de duiwe darem teruggekeer het na hul hokke toe met enkele “laatkommers” wat ook gedurende die week hul hokke bereik het.

